
Le bon fuft que fur la fin du confeil N. Pere
Superieur prenant fujet de refpondre, tantoft a4 1'vn,
tantoft & l'autre de ces Confeillers fur les poincts
indifferents du Ciel, du Soleil & des Aftres, il tomba
infenfiblement fur ceux de noftre foy, & toucha puif-
famment ces efprits affez indifferents d’ailleurs, par
la confideration des flammes eternelles.

L’autre affemblée s’ouurit fur les huict heures du
foir; ce confeil eftoit compofé de trois Nations, {cauoir
de celle dire des Ours, nos premiers hoftes, qui font
en tout quatorze, tant bourgs que villages: ceux-cy
tenoient vn des coftez de la cabane, on nous plaga au
milieu du mefme cofté. A T'oppofite eftoient les deux
autres Nations, au nombre chacun de quatre bour-
gades bien peuplées. C’eft icy qu’il s’agift du fait
des robes noires, que 1'on croit par tout eftre [16] la
caufe de tous les malheurs du pais. Ils deferent tous
la qualité de Prefident a vn certain vieillard aueugle,
vn des plus recommandables de noftre bourg, & le
plus aagé de la compagnie, refpecté parmy les fiens,
par la reputation qu’il s’eftoit acquife d’homme d’ef-
prit & de conduite. Voicy a peu prés comme tout fe
pafla.

Le premier des Capitaines met comme en la bouche
d’Ontitarac (c’eft ce Prefident aueugle) les termes
dont il fe deuoit feruir pour faire I'ouuerture du con-
{eil. Alors ce vieillard d’vne voix tremblante, &
neantmoins affez forte faliia ces Nations en general,
& chacun des Chefs en particulier, fe conioiiiffant auec
eux de ce qu’ils s’eftoient heureufement affemblez
pour deliberer {fur vne affaire la plus importante qui
fuft dans le puys [sc. pays]. Puis il exhorte toute
Taffiftance & proceder ferieufement en cefte occafion,



